КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь ветлысь-мунысьясӧс дінмуын сынӧдті новлӧдлӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2015 во сора тӧлысь 8 лунся 313 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны “Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь ветлысь-мунысьясӧс дінмуын сынӧдті новлӧдлӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2015 во сора тӧлысь 8 лунся 313 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 



          
      Л. Максимова

Сыктывкар 

2017 вося ода-кора тӧлысь 22 лун 

269 №

Коми Республикаса Веськӧдлан котырлӧн

2017 во ода-кора тӧлысь 22 лунся 269 №-а шуӧм дорӧ

СОДТӦД

“Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь ветлысь-мунысьясӧс дінмуын сынӧдті новлӧдлӧм вылӧ субсидияяс сетан пӧрадок йылысь” 

Коми Республикаса Веськӧдлан котырлӧн 2015 во сора тӧлысь 8 лунся 

313 №-а шуӧмӧ пыртӧм
ВЕЖСЬӦМЪЯС

“Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь ветлысь-мунысьясӧс дінмуын сынӧдті новлӧдлӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2015 во сора тӧлысь 8 лунся 313 №-а шуӧмын:
Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь ветлысь-мунысьясӧс дінмуын сынӧдті новлӧдлӧм вылӧ субсидияяс сетан пӧрадокын, мый вынсьӧдӧма шуӧмӧн (содтӧд):

1) 3 пунктын “Коми Республикаса промышленносьт, транспорт да энергетика министерство” кывъяс вежны “Коми Республикаса промышленносьт, вӧр-ва озырлун, энергетика да транспорт министерство” кывъясӧн;

2) 5 пункт гижны тадзи:

“5.  Субсидия сетан условиеяс:

1) авиаперевозчик да Министерство кырымалӧны Артмӧдчӧмсӧ типӧвӧй форма серти, мый вынсьӧдӧма Коми Республикаса сьӧм овмӧс министерствоӧн да йӧзӧдӧма сійӧс вынсьӧдан лунсянь 3 лун чӧжӧн “Ӧтуввез” юӧртан да телекоммуникация везйын сылӧн официальнӧй сайт вылын (водзӧ – Артмӧдчӧм);

2) субсидия босьтысьлы Артмӧдчӧм кырымавны планируйтан тӧлысь водзын мунысь тӧлысьлӧн медводдза лун вылӧ колӧ лӧсявны татшӧм корӧмъяслы:

а) субсидия босьтысьлӧн абу нюжӧдӧм уджйӧзыс Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти, на пиын кутшӧмъясӧс сетӧма мукӧд инӧда акт серти, да Коми Республикаса республиканскӧй сьӧмкуд водзын мукӧд нюжӧдӧм уджйӧзыс; 

б) субсидия босьтысь вылӧ оз нуӧдны реорганизация, ликвидация либӧ банкротство серти удж, а сідзжӧ абу овмӧс нуӧдӧм вылӧ дзескӧдӧмъяс;

в) субсидия босьтысь оз вермыны лоны суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, кутшӧмъяс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс финансӧвӧй операцияяс нуӧдігӧн перйӧны вотсӧ кокньӧдӧм вот режим серти да (либӧ) оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;

г) субсидия босьтысь оз босьт Коми Республикаса республиканскӧй сьӧмкудйысь сьӧмсӧ мукӧд нормативнӧй инӧда акт серти тайӧ Пӧрадоклӧн 6 пунктын индӧм могъяс вылӧ;

3) авиаперевозчик сӧглас сы вылӧ, медым Министерство да Коми Республикаса сьӧм овмӧс министерство прӧверитісны Коми Республикаса республиканскӧй сьӧмкудйысь субсидия сетан условиеясӧ, могъясӧ да  пӧрадокӧ кутчысьӧмсӧ;

4) субсидия босьтысьлӧн кӧсйысьӧм сы йылысь, мый оз ньӧб Коми Республикаса республиканскӧй сьӧмкудйысь босьтӧм сьӧм тшӧт весьтӧ суйӧрсайса валюта, операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн).”;

3) 7 пункт гижны тадзи:

“7. Артмӧдчӧм кырымалӧм могысь авиаперевозчик сетӧ Министерствоӧ татшӧм документъяс:

1) ветлысь-мунысьясӧс дінмуын сынӧдті новлӧдлыны кӧсйӧм йылысь шыӧдчӧм, кутшӧмъяс вылӧ сетӧны субсидия Коми Республикаса республиканскӧй сьӧмкудйысь (водзӧ – шыӧдчӧм) Министерствоӧн вынсьӧдӧм да сійӧс вынсьӧдан лунсянь 3 уджалан лун чӧжӧн “Ӧтуввез” юӧртан да телекоммуникация везйын сылӧн официальнӧй сайт вылын йӧзӧдӧм форма серти;

2) Агентствокӧд маршрутъяс серти, кутшӧмъясӧс индӧма авиаперевозчикӧн шыӧдчӧмын, ветлысь-мунысьясӧс дінмуын сынӧдті новлӧдлӧм вылӧ субсидия сетӧм йылысь сёрнитчӧмлысь копия;

3) авиаперевозчиклӧн юрнуӧдысьӧн кырымалӧм справка сы йылысь, мый авиаперевозчик лӧсялӧ тайӧ Пӧрадоклӧн 5 пунктса 2 пунктулӧн урчитӧм корӧмъяслы.”;

4) 8 пункт гижны тадзи:
“8. Тайӧ Пӧрадоклӧн 7 пунктын индӧм документъяссӧ сетӧны веськыда Министерствоӧ либӧ ыстӧны Министерствоӧ пошта связь организация, корреспонденция вайысь мукӧд организация пыр.

Сэк, кор документъяссӧ сетӧны веськыда Министерствоӧ, тайӧ Пӧрадоклӧн 7 пунктын индӧм документъяссӧ сетан кадпасӧн лыддьыссьӧ Министерствоын найӧс пасъян кадпас. Министерство пасйӧ индӧм документъяссӧ Министерствоӧ налӧн воан лунӧ. Документъяссӧ пасъян лунӧ мортлы, коді найӧс сетіс, сетӧны гижсьӧг, кытчӧ индӧны примитӧм документъяслысь лыддьӧг да Министерствоӧ налӧн воан кадпас.

Сэк, кор тайӧ Пӧрадоклӧн 7 пунктын индӧм документъяссӧ ыстӧны пошта связь организация, корреспонденция вайысь мукӧд организация пыр, Министерствоӧ найӧс сетан кадпасӧн лыддьыссьӧ Министерствоын найӧс пасъян кадпас. Министерство пасйӧ индӧм документъяссӧ Министерствоӧ налӧн воан лунӧ. Документъяс пасйӧм йылысь гижсьӧгсӧ, кутшӧмъясӧс ыстісны пошта связь организация, корреспонденция вайысь мукӧд организация пыр, Министерство ыстӧ документъяссӧ пасъян лунсянь 3 уджалан лун чӧжӧн шыӧдчӧмын индӧм инпас серти.”;

5) 9 пунктын:

а) медводдза абзацын “тайӧ Пӧрадокса 7 да 8 пунктъясын индӧм документъяс босьтӧмсянь” кывъяс вежны “тайӧ Пӧрадокса 7 пунктын индӧм документъяс босьтан лунсянь” кывъясӧн;

б) 1 да 2 пунктувъясын “7 либӧ 8 пунктъясын” кывъяс вежны “7 пунктын” кывъясӧн;

в) 2 пунктулын “абу тырвыйӧ.” кывъяс вежны “абу тырвыйӧ;” кывъясӧн;

г) содтыны татшӧм сюрӧса  витӧд да квайтӧд абзацъяс:
“3) авиаперевозчикӧн сетӧм юӧрыс абу збыль.

Авиаперевозчикӧн сетӧм юӧрлысь збыльлунсӧ прӧверитӧны сетӧм документъясын ӧта-мӧдкӧд лӧсявтӧм тӧдмӧгъяслӧн эмлун вылӧ прӧверитӧмӧн.”;

6) 11 пункт гижны тадзи:
“11. Министерство тайӧ Пӧрадоклӧн 10 пунктса 1 пунктулын индӧм рӧштшӧтъяс да отчётъяс босьтан лунсянь вит уджалан лун чӧжӧн видлалӧ найӧс да видлалан бӧртасъяс серти примитӧ субсидия сетӧм (сетӧмын ӧткажитӧм) йылысь помшуӧм.
Авиаперевозчиклы субсидия сетӧмын ӧткажитӧм йылысь помшуӧм примитан подулӧн лоӧ сійӧ, мый:

авиаперевозчикӧн сетӧм документъясыс оз лӧсявны тайӧ Пӧрадоклӧн 10 пунктса 1 пунктулӧн урчитӧм корӧмъяслы либӧ индӧм документъяссӧ абу сетӧмаӧсь (сетӧмаӧсь абу тырвыйӧ);

эмӧсь торкалӧмъяс субсидиялӧн ыджда рӧштшӧтын;
авиаперевозчикӧн сетӧм юӧрыс абу збыль.

Авиаперевозчикӧн сетӧм юӧрлысь збыльлунсӧ прӧверитӧны сетӧм документъясын ӧта-мӧдкӧд лӧсявтӧм тӧдмӧгъяслӧн эмлун вылӧ прӧверитӧмӧн.

Сэк, кор примитӧма авиаперевозчиклы субсидия сетӧмын ӧткажитӧм йылысь помшуӧм, Министерство ыстӧ авиаперевозчиклы сы серти примитӧм помшуӧм йылысь гижӧм уведомление помкаяс индӧмӧн, кутшӧмъяс лоины татшӧм ӧткажитӧмлы подулӧн, помшуӧм примитан лунсянь кык уджалан лун чӧжӧн.
Авиаперевозчик тайӧ Пӧрадоклӧн 10 пунктӧн урчитӧм пӧрадокын вермӧ выль пӧв шыӧдчыны тырмытӧмторъяс бырӧдӧм бӧрын, кутшӧмъяс лоины ӧткажитӧм йылысь помшуӧм примитӧмлы подулӧн.”;

7) 12 пунктса мӧд абзац гижны тадзи:

“Субсидия сьӧмсӧ вуджӧдӧны урчитӧм пӧрадокын Министерстволӧн лицевӧй тшӧтсянь, кутшӧмӧс восьтӧма Коми Республикаса сьӧм овмӧс министерствоын, субсидия босьтысьлӧн рӧштшӧт тшӧтъяс вылӧ, кутшӧмъясӧс восьтӧмаӧсь Россия Федерацияса шӧр банклӧн учреждениеясын либӧ кредитнӧй организацияясын, Министерствоӧн субсидияяс сетӧм йылысь помшуӧм примитӧм бӧрын дасӧд уджалан лунысь оз сёрджык, кутшӧмӧс индӧма тайӧ Пӧрадоклӧн 11 пунктын, Министерствоӧн сетӧм рӧскод вештӧм вылӧ заявкаяс да субсидия сетӧм йылысь Министерстволӧн лӧсялана помшуӧм подув вылын.”;
8) содтыны татшӧм сюрӧса 17 пункт:
“17. Сэк, кор ӧнія финансӧвӧй во вылӧ кольӧ сьӧм, кутшӧмӧс сетӧма субсидия босьтысьлы да отчётнӧй финансӧвӧй воын сыӧн абу видзӧма, индӧм кольӧм сьӧмсӧ субсидия босьтысьӧн колӧ бергӧдны Коми Республикаса республиканскӧй сьӧмкудйӧ ӧнія финансӧвӧй волӧн медводдза дас лун чӧжӧн.”.

